
KALE BARRIA  

 
Itxuraz, kontrako izena dauka kale honek. Ez da berria, 1477ko herri-
ordenantzetan argi esaten baita Oñatiko hirigunea bi auzok osatzen 
zutela: Kale Zaharrak eta Kale Barriak.  

 

Baina 1488an Kale Barria, Atzeko kalea eta Santa Marina zeharo kiskalita geratu 
omen ziren, sute beldurgarri baten eraginez. Kale Zaharra eta inguruak bakarrik 
libratu ziren, Antzuelas errekak eragotzi ziolako suari haraino heltzen! 

1500 urte inguruan ekin zioten Oñatiarrek Kale Barria berriago ipintzeari. Eta berriz 
suterik ez gertatzeko, harri gehiago erabili zituzten etxeak egiteko (orduan gehienak 
egurrezkoak ziren). Gainera, errementariek, forjariek eta ultzegin gehienek errekaz 
bestaldera pasa behar izan zuten. Orduan sortu ziren errebal berriak: Bidebarrieta, 
Zubibarri, Auzabarri eta abar. Orduan luzatu zen Kale Barria, baita kiskali ez zen 
beheko partea ere, XVI.mendetik aurrera.  

 

 

 

 


